Foru parlamentari Ana Figueras Castellano andreak galdera egin du minbiziak Nafarroan eskualdeka duen eraginari buruzkoa, eta jakiteko gaixotasun horrek Sakanan eragin handiagoa izateak zerikusia izan dezakeen bertan gai kutsagarriak igortzen dituzten industriak egotearekin.

Legebiltzarreko Erregelamenduko 112.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera 2007ko otsailaren 2ko 4. Nafarroako Parlamentuko Aldizkari Ofizialean argitaratu zen.

Lehendakaria: Rafael Gurrea Induráin

ERANTZUNA

Izquierda Unida de Navarra-Nafarroako Ezker Batua parlamentu-taldeari atxikitako Ana Figueras Castellano andreak galdera egin du minbiziak Nafarroan eskualdeka duen eraginari buruz, eta jakiteko gaixotasun horrek Sakanan eragin handiagoa izateak zerikusia izan dezakeen bertan gai kutsagarriak igortzen dituzten industriak egotearekin. Hona Osasun kontseilariaren erantzuna:
1.- Osasun Departamentuak minbiziari buruzko erregistro bat dauka, minbiziak Nafarroan eskualdeka duen eragina aztertzeko aukera ematen duena. Edonola ere, gaixotasun ez oso ugariak izanik, eskualde txikiei buruzko azterlanek aldakortasun handiegia dute.
2.– Minbiziak Sakanan duen eragina ez da Nafarroa osoan duena baino handiagoa; horretaz gain, ez dago inolako zantzurik ondorioztatzeko gaixotasuna eskualde horretan eragiten duten faktoreak eta Nafarroako gainerako eskualdeetan eragiten dutenak desberdinak direla.

3.- Horri buruzko dagoen azterlan epidemiologikoa erantsi dugu.
Hori jakinarazten dizut Nafarroako Parlamentuko Erregelamenduaren 184. artikuluan eta hurrengoetan xedatutakoa betetzeko.

Osasun kontseilaria: María Kutz Peironcely 

Minbiziaren eragina Altsasuko oinarrizko osasun eskualdean 1998-2002
Sarrera:
Nafarroako Osasun Publikoaren Institutuari atxikitako Nafarroako Minbiziaren Erregistroak sistematikoki eta etengabe bildu ditu herrialdean bizi den populazio osoan 1970. urtetik diagnostikatu diren tumore gaiztoen kasu guztiak, nahiz eta informazioaren ondorioetarako bakarrik 1973. urtetik aurrera hartutakoak baliagarritzat hartzen diren.
Datuen bilketa modu aktiboan eta norbanakoen ezaugarriak kontuan izanik egiten da, eta horrek bidea ematen du ezagutzeko gaixotasuna nola agertzen den aldagai epidemiologiko nagusien arabera (adina, sexua, bizilekua). 

Altsasuko oinarrizko osasun eskualdean minbiziak duen eragina ezagutzeko asmoz, Altsasuko eskualdean eta Nafarroan 1998-2002 aldian minbiziaren eragina alderatzeko txosten bat aurkezten da. 

Metodologia
Altsasuko oinarrizko osasun eskualdean tumore gaiztoek duten eragina aztertze aldera ondoko metodologia jarraitu da:
1.- Aztertutako populazioa
Altsasuko oinarrizko osasun laguntzakoak (Altsasu, Olazti eta Ziordia), guztira, 9.192 biztanle (1. taula).
Demografia aldetik, eskualdeko populazioa Nafarroa osokoa baino zahartuagoa dago; izan ere, 65 urte baino gehiagokoak % 19,2 dira eskualdean eta % 18,1 Nafarroan. (2. taula).
1. taula.- Nafarroako eta Altsasuko oinarrizko osasun eskualdeko biztanle kopurua sexuaren arabera. 2001

	
	Biztanle kopurua
	Gizonezkoak
	Emakumezkoak

	Altsasuko oinarrizko osasun eskualdea
	9.192
	4.676
	4.516

	Nafarroa, guztira
	555.829
	276.714
	279.115


Iturria: .2001eko Nafarroako populazioaren estatistika: populazioa adinaren eta sexuaren arabera. 

2. taula.- Nafarroako eta Altsasuko oinarrizko osasun eskualdeko biztanleen egitura adinaren eta sexuaren arabera. 2001

	
	Nafarroa
	Altsasu

	
	Gizonezkoak
	Emakumezkoak
	Guztira
	Gizonezkoak
	Emakumezkoak
	Guztira

	Adina
	Kop.
	%
	Kop.
	%
	Kop.
	%
	Kop.
	%
	Kop.
	%
	Kop.
	%

	0-14
	39.293
	14,2
	36.949
	13,2
	76.242
	13,7
	639
	13,7
	624
	13,8
	1.263
	13,7

	15-34
	85.101
	30,8
	78.822
	28,2
	163.923
	29,5
	1.387
	29,7
	1.215
	26,9
	2.602
	28,3

	36-64
	109.305
	39,5
	105.750
	37,9
	215.055
	38,7
	1.888
	40,4
	1.678
	37,2
	3.566
	38,8

	+65
	43.015
	15,5
	57.594
	20,6
	100.609
	18,1
	762
	16,3
	999
	22,1
	1.761
	19,2

	Guztira
	276.714
	
	279.115
	
	555.829
	
	4.676
	
	4.516
	
	9.192
	


Iturria: 2001eko Nafarroako populazioaren estatistika: populazioa adinaren eta sexuaren arabera.
2. Sartutako kasuak
Kasuen kopurua da 1998-2002 aldian (behin betiko datuak eskura ditugun azken aldia) Altsasuko oinarrizko osasun eskualdean eta Nafarroa osoan eman diren tumore gaiztoen (melanoma ez den larruazaleko minbizia barne) kopurua. 

Erabilitako adierazleak:
· Kasuen kopurua
· Tasa gordina 100.000 biztanleko 1998-2002 aldian; erreferentzia gisa, 2001eko erroldan agertutako osasun eskualdeetako populazioa erabili da, adinaren eta sexuarena arabera.
· Adinaren arabera doitutako tasa, munduko populazioa 100.000 biztanlekoari egokitutako metodo zuzena erabiliz.
· 1998-2002 aldian minbiziak eskualdeko gizon eta emakumeengan, adinaren arabera, izandako eragin estandarizatua, epe bereko Nafarroako tasak estandar gisa (100.0) erabiliz.
Emaitzak:
Altsasuko oinarrizko osasun eskualdeko populazioa Nafarroako populazioaren % 1,65 da (1. taula). Aztertu den eskualdeko populazioa Nafarroa osokoa baino zahartuagoa dago (2. taula). Eskualdeko tumore gaiztoen kopurua Nafarroa osoko kasuen % 1,33 da (3. taula). 

3. taula.- Nafarroako eta Altsasuko oinarrizko osasun eskualdeko tumore gaiztoen kopurua, sexuaren arabera.

1998-2002 aldia
	
	Gizonezkoak
	Emakumezkoak

	
	Mota guztiak (larruazalekoa barne)
	Mota guztiak (larruazalekoa izan ezik)
	Mota guztiak (larruazalekoa barne)
	Mota guztiak (larruazalekoa izan ezik)

	Altsasuko eskualdea 98-02
	139
	116
	87
	71

	Nafarroa osoa 98-02
	9864
	7601
	7088
	5158


Nafarroako datuekin alderatuta, Altsasuko eskualdeko tasa gordinak eta doituak txikiagoak dira, hala gizonezkoen nola emakumezkoen kasuan. 

Melanoma ez den larruazaleko minbizia alde batera utzita, Altsasuko eskualdean, aztertu den epean, 100.000 biztanleko tasa gordina gizonezkoentzat 496,2 da; Nafarroakoa, berriz, 547,0. (4. taula). 

Emakumezkoen kasuan, eragina 314,4koa izan zen 100.000 biztanleko Altsasun eta 369,3 Nafarroan (4. taula).

4. taula- Altsasuko eta Nafarroako 100.000 biztanleko tasa gordinak sexuaren arabera, munduko populazioari 100.000 biztanleko egokituta. 1998-2002 epea.
	
	Gizonezkoak
	Emakumezkoak

	
	Tasa gordina
	Tasa egokitua
	Tasa gordina
	Tasa egokitua

	Altsasuko eskualdea 98-02. Mota guztiak
	594,5
	317,7
	385,3
	182,5

	Altsasuko eskualdea 98-02. Mota guztiak larruazalekoa izan ezik
	496,2
	262,4
	314,4
	153,8

	Nafarroa osoa 98-02. Mota guztiak
	709,8
	399,7
	507,5
	269,8

	Nafarroa osoa 98-02. Mota guztiak larruazalekoa izan ezik
	547,0
	311,4
	369,3
	202,2


Bi populazioen artean dagoen egitura desberdinaren eragina saihesteko adinaren arabera egokitzen denean (2. taula), Nafarroa osoarekin dauden desberdintasunak mantentzen dira eta Altsasuko eskualdeko tasak gizonezkoentzat 262,4 dira eta Nafarroako gizonezkoentzat 311,4. Bestalde, Altsasuko eskualdeko emakumezkoen tasa 153,8 da eta Nafarroako emakumezkoena 202,2. (4. taula).
1998-2002 aldirako eragin estandarrak (5. taula), melanoma ez den larruazaleko minbizia kenduta, adierazten du minbiziaren eragina eskualdeko gizonengan Nafarroa osokoengan baino % 13 txikiagoa dela eta eskualdeko emakumeengan Nafarroa osokoengan baino % 14 txikiagoa; halere, alde hori ez da adierazgarria. 

5. taula – Eragin estandarizatua oinarrizko osasun eskualdean. 

1998-2002 aldian (BM=; GM= eragin estandarizatuaren goiko muga)
	Eragin estandarizatua
	Gizonezkoak
	Emakumezkoak

	
	Eragin estandarizatua
	BM
	GM
	
	Eragin estandarizatua
	BM
	GM
	

	Altsasuko eskualdea 98-02 Mota guztiak 
	80,8
	67,4
	94,3
	A*
	74,3
	58,7
	89,9
	A*

	Altsasuko eskualdea 98-02 Mota guztiak larruazalekoa izan ezik 
	87,2
	71,3
	103,1
	E.A.
	83,3
	64,0
	102,7
	E.A.


A* Estatistikaren ikuspegitik adierazgarria
E.A. Estatistikaren ikuspegitik ez-adierazgarria
1998-2002 aldian, eskualdeko gizonezkoengan ugarienak ziren lehenbiziko bost minbizi motak (6. taula) eta Nafarroakoak berdinak ziren, hori bai, hurrenkera desberdinean; nabarmentzen ziren biriketako minbiziak eta jarraian larruazalekoak, prostatakoak, koloneko eta ondesteko minbiziak eta maskurikoak; bost mota horiek Altsasuko oinarrizko osasun eskualdeko gizonezkoen minbizi kasuen % 68,3 egiten dute. Ugarienak diren bost mota horien ondoren laringekoa eta urdailekoa daude, zortzi eta sei kasu, hurrenez hurren, bosturtekoan.
Altsasuko eskualdeko emakumezkoen artean ugarienak diren lau motak eta Nafarroakoak berdinak dira. Altsasuko eskualdean, aztertutako denboran, bosgarren tokian obulutegikoa dago eta, Nafarroan, aldiz, mota hori urdaileko minbiziaren atzetik dago, bosturtekoan 215 kasu izan direlarik. Lehenbiziko bost mota horiek eskualdeko emakumeen minbizi kasuen % 65,8 egiten dute.
6. taula – 1998-2002 aldirako Altsasuko oinarrizko osasun eskualdean, sexuaren arabera, ugarienak diren tumoreen kopurua eta tasa egokituak.
	Gizonezkoak 98-02
	Emakumezkoak 98-02

	Nafarroa
	Altsasu
	Nafarroa
	Altsasu

	Larruazaleko beste batzuk (88,4), 2263
	Biriketakoa (51,1), 25
	Larruazaleko beste batzuk (67,6), 1930
	Bularrekoa (44,3), 18

	Prostatakoa (56,4),1558
	Larruazaleko beste batzuk (55,3), 23
	Bularrekoa (66,3), 1447
	Larruazaleko beste batzuk (28,6), 16

	Biriketakoa (51,7), 1254
	Prostatakoa (41,3), 21
	Kolon eta ondestekoa (22,1), 717
	Kolon eta ondestekoa(18,0), 10

	Kolon eta ondestekoa(39,5), 1022
	Kolon eta ondestekoa(35,8) 16
	Umetoki-lepokoa (14,6), 347
	Umetoki-lepokoa (8,9), 5

	Maskurikoa (22,4), 561
	Maskurikoa (19,9), 10
	Urdailekoa (6,7), 244
	Obulutegikoa (9,1), 5


Minbizi motak (munduko populazioari egokitutako tasak), kasuen kopurua
Ondorioz, eskura ditugun datuen arabera, Altsasuko oinarrizko osasun eskualdeko minbiziaren inzidentzia-tasa eta Nafarroa osokoa antzekoak dira. 

Eskualde horretako gizonezkoen artean, minbizi motarik ugariena biriketakoa da, eta intzidentzia-tasak Nafarroakoak bezalakoxeak dira. Altsasuko oinarrizko osasun eskualdean tabakoarekin lotutako minbiziei arreta eskaintzea gomendatzen da, batez ere biriketako minbiziari, mota horrek Altsasuko eskualdeko gizonek duten minbizien % 18 egiten baitu; horri, laringekoa (tabakoarekin lotuta hau ere eta % 5,8 egiten duena) gehitzen badiogu, bien artean, minbizien %24 egiten dute. Beraz, tabakismoaren kontrako programak bultzatzeak garrantzitsua dirudi, arrisku-faktore horrek eskualdeko gizonen minbizi ereduan duen eragin handia aintzat hartzen badugu.

Nafarroako Minbiziaren Erregistroa.
Osasun Publikoaren Institutua.
